
 � Qədim Ərəş tortağında əkinçiliyin və maldarlı-

ğın tarixi minilliklərin dərinliyinə gedib çıxır. Dağətəyi 
münbit torpaqlar, bol günəş, Kür çayının yaxınlıqdan axıb 
getməsi dolanışığı halal zəhmətdən çıxan insanların tarixi 
məşğulluğu üçün zaman- zaman əlverişli şərait yaradıb. 

Ötən əsrin ortalarında Mingəçevir 
dəryaçası yaradılandan, rayon 
ərazisindən keçən Yuxarı Şirvan 
kanalı çəkiləndən sonra Ağdaşda on 
min hektarlarla torpaq tarixdə ilk 
dəfə əkin- biçin dövriyyəsinə qatılıb. 
Ümummilli lider Heydər Əliyevin 
respublikaya rəhbərliyinin birinci 
dövründə isə intensiv əkinçiliyin və 
heyvandarlığın inkişafı sahəsində 
Ağdaşda da böyük irəliləyişə nail 
olunub. Aqrar sahədə məhsul 
istehsalının bir neçə dəfə artması, 
yüksək təsərrüfatçılığın təşəkkülü o 
illərdə həyatın digər sahələrində də 
ciddi dəyişikliklər yaradıb. Yaşayış 
məntəqələri böyüyüb, abadlaşıb. 
Əhalinin həyat səviyyəsi də əsaslı 
surətdə yüksəlib.

Rayona budəfəki səfərimizin 
təəssüratını, ilk olaraq, bu yöndən 
qələmə almağımızın səbəbi odur ki, 
sovet dövrünün sonundakı dağıntı-
ların və müstəqillik epoxasının ilk 
illərindəki başıpozuqluğun  seli o 
vaxtaqədərki yüksəlişin boy göstərən 
əksər nişanələrini yuyub aparıb. İndi 
isə ənənələr bərpa edilir.

Bu mövzuda söhbətimizin bu 
məqamında müsahibimiz – Ağdaş 
Rayon İcra Hakimiyyətinin başçısı 
Tofiq İbrahimov bildirdi:

– Dədə-babalarımız yaxşı 
deyiblər ki, su gələn arxa bir də gələr. 
Bu həqəqətə sadiq qalan xalqımız 
tarixi fəlakəti sovuşdurmaq, suveren-
liyi xilas etmək, ölkəni müstəqillik 
şəraitində quruculuq məcrasına qay-
tarmaq üçün hamılıqla ayağa qalxıb 
öz ümummilli liderini hakimiyyətə 
gətirdi. Ulu öndər Heydər Əliyev 

 demokratik cəmiyyətin və yeni iqti-
sadi sistemin yaranmasını təmin edən 
tarixi islahatları həyata keçirməklə 
ölkəni dirçəliş və inkişaf yoluna çı-
xartdı. Böyük rəhbərin  milli maraqla-
ra uyğun siyasi kursunu və alternativi 
olmayan bu yolunu Prezident İlham 
Əliyevin inamla davam etdirməsi 
nəticəsində Azərbaycan hərtərəfli yeni 
iş və tərəqqi mərhələsinin uğurlarını 

ildən- ilə artırır. 
Ölkəmiz elə bir əsaslı inkişaf 

sferasına çıxıb ki, dünyanı sarsı-
dan böhran onu uğurlar yolundan 

döndərə bilmir. Ümumi inkişafı-
mızın qlobal böhrandan əziyyət 
çəkən neft sənayesindən asılılığını 
minimuma endirmək üçün dövlət 
başçısının xüsusi diqqət və köməkliyi 
ilə milli iqtisadiyyatımızın digər 
ənənəvi sahələrinin, eləcə də kənd 

təsərrüfatının miqyaslı inkişafını 
təmin etmək üçün bu ildən əsaslı 
tədbirlər həyata keçirilir. 

Möhtərəm Prezidentimiz 
hökumətin ilin birinci yarısının 
sosial-iqtisadi inkişafının yekunları-
na və qarşıda duran vəzifələrə həsr 
olunmuş iclasında bir daha vurğuladı 
ki, ölkəmizdə həyata keçirilən əsaslı 
və  genişmiqyaslı iqtisadi islahatlar 

nəticəsində Azərbaycan bu gün regio-
nun lider dövləti mövqeyini qoruyub 
saxlayır. İlin əvvəlində isə dövlət 
başçısı 2016-cı ilin "dərin islahatlar ili" 
olacağına əminliyini ifadə etmişdi. Ötən 
müddət bu əminliyin gerçəkləşməsinə 
hər sahədə əsas yaratdı. 

Dövlət başçısı proqram xarakterli 
yekun nitqində ölkə iqtisadiyyatının 
aparıcı sahələri sayılan sənaye və 

kənd təsərrüfatının daha da inkişaf 
etdirilməsi üçün konkret tapşırıq və 
tövsiyələrini verdi. Ölkəmizin ixrac 
potensialının artırılmasını və idxal-
dan asılılığını maksimum dərəcədə 
azaltmağı prioritet vəzifə kimi qarşıya 
qoyan Prezident İlham Əliyev ixrac 
bazarlarının araşdırılması və müəyyən 
edilməsi istiqamətində də ciddi işlər 
aparılmasının, rəqabət qabiliyyətli 
məhsul istehsalının artırılmasının 
vacibliyini önə çəkdi. Bütün bu 
tədbirlər, həqiqətən, su gələn arxa 
bu dəfə daha gur və davamlı axının 
təmin edilməsi deməkdir.

Başçı daha sonra bildirdi ki, 
bu günlərdə rayonun yarımillik 
sosial- iqtisadi inkişaf göstəriciləri 
yekunlaşdırılmışdır. Ölkəmizin bütün 
bölgələrində olduğu kimi, Ağdaş 
rayonunda da sosial-iqtisadi inkişafın 
qorunub saxlanması, yeni fəaliyyət 
sahələrində də uğurlara  nail olunma-
sı üçün zəruri tədbirlər görülüb. Bu 
dövrdə kənd təsərrüfatında sənənəvi 
isthehsal sahələrinin dirçəldilməsi 
və genişləndirilməsi ilə bağlı inamlı 
addımlar atılıb. Əhalinin yeni iş 
yerləri ilə təmin olunması sahəsində 
məqsədyönlü işlər görülüb. 

İş yerləri ilə təminatda və yox-
sulluğun azaldılmasında, ilk növbədə, 
pambıqçılıq ənənələrinin bərpası 
piroritet təşkil edir. Çünki rayonda 
pambıqçılığın inkişaf etdirilməsində 
yüksək nəticələrin əldə olunması üçün 
zəngin təcrübə və imkanlar var. Hələ 
1981-ci ildə Ağdaşda 10 min 200 
hektar sahədən 35 min ton pambıq 
yığılmışdı. Bu, rayonun pambıqçılıq 

tarixində rekord göstərici sayılır. 
Sonradan bu sahəyə marağın azalması 
səbəbindən pambıqçılıq arxa plana 
keçdi. Bu sahənin inkişaf etdirilməsi 
istiqamətində Prezident İlham 
Əliyevin qarşıya qoyduğu vəzifələr, 
göstərdiyi hərtərəfli kömək artıq öz 
bəhrəsini verməkdədir. 

Ötən illə müqayisədə pambıq 
əkininin dəfələrlə artması bu gəlirli 

sahənin geniş perspektivlərindən 
xəbər verir. Hazırda rayonun müxtəlif 
kəndlərində pambıq əkini üçün 1154 
hektar ərazidə səpin aparılmış, normal 
bitiş alınmışdır. Tarlalarda yüksək 
məhsul götürmək üçün bugünlərdə 
fermerlər pambıq sahələrinə aqrotex-
niki qulluq göstərirlər. 

Eyni sözləri baramaçılıq haqqın-
da da demək olar. Rayonda ənənəvi 
sahələrdən olan baramaçılığın inkişafı 
üçün kəndlərdə geniş izahat işləri 
aparıldı. Göstəriləcək köməyə və 
yüksək gəlir götürmək imkanına əmin 
olan adamlar ipəkqurdu saxlamağa 
razılıq verdikdən sonra Qax Damaz-
lıq İpəkçilik Stansiyasından 50 qutu 
toxum gətirilərək kümçülərə paylan-
dı. İlk addım olaraq, bu mövsümdə 
gözlənilən 1 ton barama əvəzinə, 2 
ton məhsul tədarük olunaraq "Şəki 
İpək" ASC-yə təhvil verildi. Ayrı- ayrı 
ailələr baramaçılıqdan 5-6 həftəyə 
1000--1500 manat qazanc götürdülər. 
Ölkə Prezidentinin dediyi kimi, 45 
gün ərzində insanlar dövlətin dəstəyi 
ilə halal pul qazanıblar. Bu nəticələr 
rayonda gələn il baramaçılığı bir neçə 
dəfə inkişaf etdirmək üçün yüksək 
stimul yaradıb.

Ağdaşda çəltikçiliyin inki-
şaf etdirilməsi üçün də əlverişli 
imkan var. Bu il 1282 hektarda 
düyü əkilmiş və hazırda sahələrə 
aqrotexniki qulluq göstərilir, bol 
məhsul gözlənilir. Kənddə ənənəvi 
məşğulluq sahələrinin dirçəldilməsi 
işsizliyin aradan qaldırılmasına da 
önəmli kömək olmuş , bu mövsümdə 
3 mindən çox kənd sakini haqqı 

ödənilən işlə təmin olunub. 
Heyvandarlıq, taxılçılıq və 

tərəvəzçiliyin inkişaf etdirilməsi 
də diqqət mərkəzindədir. Bu ilin 
məhsulu üçün payızda səpin aparılmış 
11 min 73 hektar taxıl zəmisindən 34 
min ton taxıl istehsal olunub. Yazlıq 
əkinlər zamanı isə 6 min 543 hektar, 
bitkiçilik məhsulu o cümlədən 768 
hektar tərəvəz, 452 hektar dən qar-

ğıdalı, 240 hektar kartof, 253 hektar 
bostan, 1311 hektar çəltik, 114 hektar 
lobya, 3 hektar vələmir, 26 hektar 
şəkər çuğunduru, 1 hektar günəbaxan 
və 2221 hektar yonca səpilmişdi. 
İndiyədək 15 min 685 ton tərəvəz, 2 
min 328 ton kartof, 931 ton bostan 
məhsulları yığılıb.

 Rayon ərazisində 7 hektarda 
istixana yaradılıb və bol məhsul 
götürülür. İlin sonunadək 10 hektarda 
yeni istixana yaradılması nəzərdə tu-
tulub. Məhsuldarlığı yüksəltmək üçün 
fermerlərin cins mal və keyfiyyətli 
toxum sortları ilə təmin edilməsinə 
daim diqqət  yetirilir. Maldarlara 
göstərilən himayədarlıq nəticəsində 
iri malın sayı artaraq hazırda 80 min  
başı ötüb, xırda heyvanlar isə 100 min 
başa çatıb.

Hesabat materialların-
dan öyrəndik ki, ilin birinci 
yarısında digər sahələrdə də 
nəzərəçarpan irəliləyiş əldə olunub. 

Mərkəzləşdirilmiş qaydada istifadə 
edilən investisiyalar nəzərə alın-
madan, tikinti işləri 2,7 faiz, kənd 
təsərrüfatı istehsalı 2,6 faiz, sənaye 
məhsulu  1,7 faiz artıb. Bu dövrdə 
rayonda 7 milyon 452 min manatlıq 
tikinti-quraşdırma işləri aparılıb. İlin 
əvvəlindən 458-si daimi olmaqla 
3864 yeni iş yeri yaradılıb. Məşğulluq 
Mərkəzinə müraciət edən 928 

işaxtaran 524 nəfər müxtəlif peşə və 
ixtisaslar üzrə işə düzəldilib. 

Humanitar sahələrin 
yeniləşdirilməsi, bazasının 
möhkəmləndirilməsi ilə bağlı 
quruculuq işləri də uğurla davam 
etdirilir. Son 2 ildə Abad, Qəribli, 
Eymur, Cardam, Kotanarx, Birin-
ci Aral kəndlərində ümumi şagird 
yeri 1380 nəfər olmaqla  tam orta, 

Şordəhnə, Qaradağlı kəndlərində 
ümumi orta, Qaroğlan kəndində isə 
ibtidai məktəblər istifadəyə verilib. 
İlin birinci yarımilində isə Qarağan-
şıxlar, Qülbəndə, Ərəbşəki, Tofiqi 
kəndlərində ümumi şagird yeri 660 
təşkil edən 2 tam, 3 ümumi orta 

məktəbin tikintisi başa çatdırılıb. 
10 nömrəli şəhər körpələr evi-uşaq 
bağçası və Aşağı Ləki kənd uşaq 
bağçasında aparılan əsaslı təmir işləri 
davam etdirilir. 

Ölkə iqtisadiyyatının 
şaxələndirilməsi sahəsində aparılan 
məqsədyönlü işlər dövlət büdcəsindən 
sosial və digər tədbirlərə ayrılan 
vəsaitin çoxalmasına təminat verir. 

2016-cı il üçün rayon büdcəsi  19 
 milyon 832 min manat məbləğində 
təsdiq edilib. Respublika büdcəsindən 
qarşılıqlı hesablaşma yolu ilə daxil 
olan vəsaitlər də nəzərə alınmaq-
la, ilin birinci yarısında büdcənin 
mədaxil hissəsi 9 milyon 535 min 
manata qarşı, 9 milyon 607 min 
manat icra olunub, 100,8 faiz yerinə 
yetirilib. Yerli gəlirlər üzrə plana isə 

2 milyon 245 min manata qarşı, 2 
milyon 307 min manat, yaxud 102,7 
faiz əməl olunub.

Əhalinin rifah və güzəranının 
yaxşılaşmasında xidmət sahələrinin 
ahəngdar işinə nail olmaq önəmli 
rol oynayır. Elektrik enerjisi, su və 

təbii qazla təminatı yaxşılaşdırmaq 
məqsədilə ilin əvvəlindən bu sahələr 
üzrə təmir və yenidənqurma işləri 
aparılıb. Kənd yaşayış məntəqələrində 
qazlaşma işləri davam etdirilib, möv-
cud şəbəkənin təhlükəsiz və fasiləsiz 
işi təmin edilib.

Qazanılan uğurları davam 
etdirmək, qarşıda duran yeni 
vəzifələrin gerçəkləşdirilməsini təmin 
etmək üçün konkret fəaliyyət proqra-
mı Ağdaşı yüksəliş yolu ilə irəli apa-
rır. Nəzər saldığımız fakt və rəqəmlər, 
ümumi yeniliklər bu həqiqəti bir daha 
təsdiqləyir. 

Bu günlərdə tarla və zəmilərdə, 
ferma və sexlərdə, tikinti meydanla-
rında yayın qızmarına sinə gərərək 
gecəli-gündüzlü çalışan ağdaşlılar bu-
nunla ölkəmizin iqtisadi yüksəlişinə 
öz töhfələrini artırır, güzəranlarını 
daha da yüksəltmək üçün lazımi 
 maddi təminat yaradırlar.

Tahir AYDINOĞLU, 
Ziyəddin SULTANOV, 

"Xalq qəzeti"

Ənənəvi istehsal sahələrinin 
dirçəldilməsi uğurları artırır

AĞDAŞ: 

 � Dağların başının tacı olan Yardımlının  
adına qafiyə axtarışlarım bir dəfə belə tamamlan-
mışdı: “Yardımlı – sıldırımlı”. Əslində bu qafiyədə 
ucqar bölgədə həyatın, dolanacağın heç də asan 
olmadığına da bir işarə də var. Yardımlı kimi uc-
qar yerdə güzəran sürmək, tərəqqi eləmək heç də 
hər kəsin hünəri deyil. Sərt iqlim şəraiti, payızın-
qışın çətin sınaqları, bir arşın hamarı olmayan 
torpaq sahələrində əkin-biçin qayğıları il on iki 
ay camaatı, necə deyərlər,  sərvaxt durmağa vadar 
edir. Bax, elə bu amillər Yardımlıda qazanılan hər 
uğurun urvatını artırır. 

Yardımlıda ilin ilk 
yarısının yekunları nikbinlik 
yaradır. Tədbirdə hesabat 
məruzəsi ilə çıxış edən rayon 
icra hakimiyyəti başçısı Ayaz 
Əsgərov  Prezident İlham 
Əliyevin həyata keçirtdiyi 
uğurlu siyasət nəticəsində 
Azərbaycanda iqtisadi inkişafın 
təmin edildiyini, ictimai-siya-
si vəziyyətin sabit qaldığını,   
qarşıda duran vəzifələrin həll 
olunduğunu diqqətə çatdırdı. 
O dedi ki, respublikamızın hər 
yerində olduğu kimi, Yardım-
lıda da birinci yarımil uğurlu 
olmuş və yeni iş yerlərinin 
yaradılması, tikinti-qurucu-
luq, abadlıq işlərinin sürətlə 
davam etdirilməsi üçün ardıcıl 

tədbirlər həyata keçirilmişdir. 
“Regionların sosial-iqtisadi 
inkişafı Dövlət Proqramı” rayo-
nun əksər sahələrinin hərtərəfli 
inkişafını təmin etməklə yanaşı, 
insanların sosial həyatının yax-
şılaşmasına təkan vermişdir.   

Rayonda müasir binaların 
tikintisi, şəhərin küçələrində 
istinad divarlarının müa-
sir zövqlə inşası, park və 
xiyabanların salınması, 
idman kompleksinin inşası 
indən belə burada da respub-
lika əhəmiyyətli tədbirlərin 
keçirilməsinə tam şərait 
yaradacaq. İlin əvvəlindən 
Yardımlıda ətraf rayonla-
rın sakinlərini qəbul edən 
Azərbaycan Respublikasının 

Vergilər naziri və Əmlak 
Məsələləri üzrə  Dövlət 
Komitəsinin sədri dağlar di-
yarının gözəl təbiətindən, qu-
ruculuq–abadlıq işlərindən və 
sakinlərin səmimiyyətindən  
məmnunluqlarını bildirmişlər.

Yardımlıda təbii qaz 
alan yaşayış məntəqələrinin 
sayı 11-ə, abonentlərin sayı 
2 min 372-ə çatdırılmışdır. 
Hazırda  Vərgədüz kəndində 
yarıda qalan qaz çəklişinin 
tamamlanması və digər yaşayış 
məntəqələrinin qazlaşdırılması 
ilə bağlı Dövlət Neft Şirkəti 
və Azəriqaz ASC qarşısında 
məsələ qaldırılmışdır. Əhalinin 
içməli su ilə təmin olunma-
sı işləri sürətləndirilmişdir. 
“Sineyir”  adlanan ərazidən 
rayonun beş kəndinin əhalisi 
-Osnakəran, Bürzünbül, 
Bilnə, Vərgədüz və Əfçədulan 
kəndlərinə bol su verilmiş, 
üç kəndin hər birində həcmi 
500 kubmetr olan su anbar-
ları tikilmişdir.  Su xəttinin 
çəkilişi davam edir. Hazırda 
magistral su boru xəttindən 2,1 
kilometr məsafədə olan Vərov 
kəndinə xətt çəkilir.  Orada 
200 kubmetrlık  su anbarı 
tikilir. Hazırda  4 minə yaxın 

sakin bu içməli sudan istifadə 
edir. Ölkə Prezidentinin 
sərərəncamı ilə əhalisinin sayı 
1000 nəfər olan Urakəran və 
əhalisinin sayı 1600 nəfər olan 
Zevin kəndlərində artezian 
quyuları qazılmışdır. Texniki 
məsələlər həll olunduqdan 
sonra bu quyular da əhalinin 
istifadəsinə veriləcək. Bundan 
başqa, Aşağı Astanlı və Deman 
kəndlərinin hər birində artezi-
an quyusunun qazılması üçün 
yerlər müəyyənləşdirilmişdir 
və ilin sonunadək həmin 
ərazilərin də su problem həll 
olunacaq. Yolocaq və Separadi 
kəndlərinin də içməli su prob-
leminin həlli istiqamətində 
Meliorasiya və Su Təsərrüfatı 
Açıq Səhmdar Cəmiyyəti ilə 
danışıqlar aparılmışdır. Eyni 
zamanda Viləş çayı hövzəsində 
inşa olunacaq böyük həcmli 
su anbarlarından daha dörd 
kəndin əhalisinin içməli su ilə 
təmin olunması planlaşdırılır.

Yay mövsümü ilə əlaqədar 
Yardımlı şəhərində suların 
azalması nəzərə alınaraq Viləş 
çayının şəhər ərazisindən 
keçən hissəsində bir neçə 
yerdə quyular qazılmış, nasos-
lar quraşdırılmış və  əhaliyə 

yetərli qədər su verilişi təmin 
edilmişdir.

Kənd yollarının çınqıl 
örtüklə təmiri əsasən “51 
nömrəli Yol İstismarı” MMC 
tərəfindən yüksək keyfiyyətlə 
aparılmış, yağış sularının rahat 
ötürülməsi üçün şərait yaradıl-
mışdır. Yardımlı-Masallı avto-
mobil yolunun sıradan çıxmış 
hissələri asfalt örtüklə təmir 
olunmuş, yola tökülən daşlar 
vaxtlı-vaxtında təmizlənmiş, 
leysan yağışları və güclü qar  
zamanı bütün yollar qaydaya 
salınmışdır.    

Rayonda son zamanlar 
əhalinin sahibkarlığa daha çox 
meyl etməsi, fiziki və hüquqi 
şəxslərin sahibkarlığın bir 
sıra növləri ilə məşğul olması 
yeni iş yerlərinin açılmasına, 
əksəriyyət əhalinin sosial 
vəziyyətinin daha da yaxşı-
laşmasına səbəb olmuş və 
əhalidə kənd təsərrüfatının 
inkişaf etdirilməsinə ma-
raq artmışdır. Əhali əvvəlki 
illərlə müqayisədə həyətyanı 
və pay torpaqlarından öz 
gündəlik tələbatları üçün daha 
səmərəli istifadə etmişdir. Bu 
da daxili istehsalın inkişafına  
əhəmiyyətli tohfə olmuşdur. 

Belə ki, 2016-cı  ilin 6 ayı 
ərzində  rayon üzrə 28 milyon 
188 min manatlıq  ümumi 
məhsul buraxılışı olmuşdur ki, 
bu da ötən ilin müvafiq dövrü 
ilə müqayisədə 31 faiz, 2003-
cü illə müqayisədə 20,1 dəfə 
çoxdur.  Adambaşına düşən 
məhsul istehsalı 2003-cü illə 
müqayisədə 1,9 dəfə, ötən illə 
müqayisədə 27 faiz artaraq 
211.5 manat olmuşdur. 376,1 
min  manatlıq sənaye, 10 mil-
yon 606 min  manatlıq kənd 
təsərrüfatı məhsulları istehsal 
olunmuş, əhaliyə 10 milyon 
325 min   manatlıq ticarət, 
652,3  min  manatlıq nəqliyyat, 
184,3 min manatlıq rabitə 
xidməti göstərilmiş, rayonda 6 
milyon 43 min manatlıq tikinti 
işləri həyata keçirilmişdir.

Əhaliyə göstərilən ödənişli 
xidmətlərin həcmi 7 milyon 
900 min manat olmuşdur ki,  
ondan 7 milyon 215 min  600 
manatı fiziki şəxslərin payına 
düşür. Ötən illə müqayisədə 
əhaliyə göstərilən pullu 
xidmətlərin həcmi 7,7 faiz 
çoxdur. Rayon üzrə 2016-cı 
ilin 6 ayında  əsas kapitala 
yönəldilən investisiyaların  
həcmi   6 milyon 408 min 800 
manat təşkil etmişdir ki, bu 
da 2003-cü illə müqayisədə 
17 dəfə, 2015-ci illin müva-
fiq dövrü ilə müqaisədə 4,6 
dəfə  çoxdur.  Rayon üzrə orta 
aylıq əməkhaqqı 2003-cü illə 
müqayisədə 4,4 dəfə artaraq 
285 manata çatmışdır.  

İlin əvvəlindən  Yardım-
lıda 709 yeni, daimi iş yeri 
yaradılmışdır ki, onlardan 
455-i fiziki, 254-ü isə hüquqi 
şəxslərdir. Yeni iş yerlərinin 
sayı  əsasən tikinti, kənd 
təsərrüfatı, ticarət xidməti ilə 
məşğul olan müəssisələrin 
hesabına artmışdır.

Əli NƏCƏFXANLI, 
“Xalq qəzeti”nin 

bölgə müxbiri

YARDIMLI: Yeni zirvələrə doğru
 � Azərbaycanın dilbər guşələrindən 

olan Ağdamın Ermənistan silahlı 
qüvvələri tərəfindən işğalının 23-cü ildö-
nümü ilə əlaqədar rayonun girişindəki 
Şəhidlər abidə kompleksi qarşısında 
ümumrayon anma mərasimi keçirilib. 

Rayon ictimaiyyəti, 
əmək kollektivlərinin 
nümayəndələri, şəhid 
ailələrinin üzvləri, 
hərbçilər abidə kompleksi 
önünə gül-çiçək dəstələri 
düzərək, şəhidlərin ruhuna 
dualar oxuyublar. 

Mərasimdə çıxış 
edənlər Ermənistanın 
Azərbaycana qarşı apardı-
ğı işğalçılıq siyasətindən 
danışıblar. Bildirilib ki, 
Ermənistanın Qarabağın 
dağlıq hissəsini işğal 
etmək məqsədilə 1988-ci 
ilin fevralından başla-
dığı müharibənin əsas 
çətinlikləri Ağdam rayo-
nunun, onun əhalisinin 
üzərinə düşüb. Qarabağ 
müharibəsinin bütün ağrı-
larını çiyinlərində daşıyan 

Ağdam düşmənə qarşı 
5 illik savaşda minlərlə 
şəhid verib, torpaqları-
mızın müdafiəsi uğrunda 
fədakarlıq göstərmiş 
ağdamlılardan 16 nəfəri 
Azərbaycanın Milli 
Qəhrəmanı adına layiq 
görülüb. 1993-cü il iyulun 
23-də Ağdam şəhəri 
erməni təcavüzkarları 
tərəfindən işğal olunub. 
Erməni silahlı quldur 
dəstələri rayonun 1154 
kvadratkilometrlik 
ərazisinin 76,4 faizi-
ni – bir şəhər, 1 qəsəbə, 
82 kəndi işğal edərək 
vəhşicəsinə talan edib, 
dağıdıb və yandırıb. 

Çıxışlarda ölkəmizdə 
bütün istiqamətlərdə, o 
cümlədən ordu qurucu-

luğu sahəsində qazanılan 
uğurlardan, aprel ayında 
Azərbaycan Ordusunun 
erməni silahlılarının 
təxribatının qarşısı-
nı almasından və əks 
hücuma keçərək, strateji 

əhəmiyyətli yüksəklikləri 
işğaldan azad etməsindən 
də söz açılıb. Ağdam-
lılar Prezident İlham 
Əliyevin münaqişənin 
həlli ilə bağlı aparılan 
danışıqlardakı mövqeyini 
dəstəklədiklərini, eyni 
zamanda, işğal altında 
olan torpaqlarımızın azad 
edilməsi üçün Ali Baş Ko-
mandanın əmri ilə erməni 
faşistlərinə qarşı silaha 
sarılmağa hər an hazır 
olduqlarını bildiriblər.

Tədbir Ağdam Dövlət 
Dram Teatrında erməni 
silahlıları tərəfindən 
torpaqlarımızın işğalından 
bəhs edən kompozisiya ilə 
davam edib.

Ağdamın işğalının 
23-cü ildönümü qeyd olunub




